
Shastrridhyanashlokani

శాస్తృధ్యానశ్లోకాని

జీమూతశ్యామధామా మణిమయవిలసత్కుణ్డలోల్లాసివక్త్రం  
హస్తాభ్యాం దక్షమాత్రోత్పలమితరభుజం  వామజానూపరిస్థమ్  ।

బిభ్రత్పద్మాసనస్థః   పరికలితతనుర్యోగపట్టేన  జుష్టః
శ్రీపూర్ణాపుష్కలాభ్యాం   పురహరమురజిత్పుత్రకః  పాతు శాస్తా ॥ ౧॥

తేజోమణ్డలమధ్యగం  త్రినయనం  దివ్యామ్బరాలఙ్కృతం
దేవం పుష్పశరేక్షుచాపవిలసన్మాణిక్యపాత్రాభయమ్  ।

బిభ్రాణం  కరపఙ్కజైర్మదగజస్కన్ధాధిరూఢం   విభుం
శాస్తారం శరణం నమామి సతతం త్రైలోక్యసమ్మోహనమ్  ॥౨॥
తమాలశ్యామలం భద్రం  పిఙ్గలాకల్పసున్దరమ్   ।
అధిజ్యకార్ముకం వన్దే సత్యమవ్యక్తయౌవనమ్  ॥ ౩॥

సుశ్యామలకోమలవిశాలతనుం విచిత్రం
వాసోవసానమరుణోత్పలదామహస్తమ్ ।

ఉత్తుఙ్గరత్నమకుటం  కుటిలాగ్రకేశం
శాస్తారమిష్టవరదం  శరణం ప్రపద్యే  ॥ ౪॥

ఇతి శాస్తృధ్యానశ్లోకాని  సమాప్తా ।

